
Aningaasaqarnikkut Ingerlatsineq pillugu Nalunaarut 2020.
(Aningaasagarnermut Aatsitassanullu Naalakkersuisoq)

Nunap inui aallaavigaluta aammalu taamatut nunap inui tamarmik minitagarnata
peqataatinneqgarlutik taamatullu atorfissagartinneqgarlutik misigisimasut inuiaqatigiinni
inissimaffigalugit politikkikkut isummat assigiinngissinnaasut naaperaarfiini Kalaallit
Nunatsinni nunap inui misigisimasut pilersittariagalerpagut.

Nunap inuisa sumiiffippassuarni inuuniapiluulersimallutik inissisimalerneq ilaasa atorpaat,
tamanna ingerlalluaratta isiginngitsuusaarsinnaanngilarput aammalu nikassarlugilusooq
nammineq pisuunerarnagit akerlianik qganoq iliuuseqarfigisariagarluinnakkatta ilagaat
ginikkatut akisusaaffeqarfitta ilaattut aammalu avatangiisaatigut tamatigut sanaartornikkullu
assigiinngitsumik nunap inui pinegarnerat annertuallaalersimasoq piaarnerpaamik
naleqqussaaffigisariarluinnagatta ilagilersimavaat.

Nunap inuisa sumiiffikkaartumik angalasinnaanerat periarfissarsiortuartariagarparput,
maannakkut  sumiiffippassuarni  nunap  inui  pisortanik  akiliunneganngikkunik
angalasinnaannginnerat isiginngitsuusaaginnarsinnaangilarput taakku aamma pisortaniit
akiliunneqaratik angalasogarsinnaalernissaat aqqissuussiffigeqqillugit ganoq
iliuuseqgarfigisariagakatta ilagilluinnalerpaat.

Silaannaap  kissatikkiartornera ilutigalugu isorliunerusuni illogarfiit  nunaqarfiillu
sikuiartalernerat siuariartuinnavippoq, taakku aamma nunap inui aallaavigalugit
umiarsuagartalernissaat piaarnerpaamik aaqqiffigisariagarluinnarput.

lumoorsinnaanngilluinnarpormi  tunumi avannaanilu aatsaat kingusissorujussuakkut
umiarsuagartarnerat pisarmat.

Nunap inui taakkulu avatangiisai aallaavisusariaqgarput pilersaarusiorfigineqartarnerini
umiarusagartarnerisa siuartinnissaat piaarnerpaamik aaqqittariagarput.

Maannakkut avannaani imarujaartarpugut, taamatullu tasiilami upernaannartoq
imarortarpoq umiarsuagartarneq siuartittariagarpog.

Ogartuartaaginnarluta pissutsit annguttanngilagut, assersuusiulaassaguma Ittoggortoormiit
taasinnaavara aatsaat umiarsuaq Ittoggortoormiinut tikissaag augustusip aallartilaarnerani
uffa massaa silaannaap kissatikkiartornerani maj gaammat imarortalersut.

Kaammattuigaanni ogaatiginegartarpoq tunup avannaani gallunaat sakkutuui taamatullu
silasiorfiit pajuutigineqartussat imarorseeqqgaartaramikkit aatsaat taama kingusitigisumi
umiarsuagartarnerat aallaviusartoq. Taamatut nunap inui aallaviginagit ingerlatsinerit
pilersaarusiortarnerillu  gimallugit nunap inui aallaavigalugit pilersaarusiornermi
aallaaviusariagalerput.

Tassa Kalaallit Nunatsinni ingerlatsinitsinni nunap inui aallaviunerulertariagarput aammalu
aningaasarsiornikkut politikkikkut ingerlatsinerput nunap inui aallaaviginerullugit
ingerlatsilertariagarluinnarpugut. Nunatta karsiata kisimi aallaviunera aningaasarsiornikkut
killiffik kisimi qitiutikkunnaarlugu aningaasarsiornikkut politikkeqarneq ataatsimut
aaqqissuulluakkamik karsi patsaasumik inissisimanissaa kisimi aallavigiunnaarlugu aammalu
taanna kisimi politikkeriunnaarlugu inuiaat nunap inui aningaasarsiornikkut periarfissatigut
atortorissaarnikkullu assigiiarnersumik ineriartortinnissaat piffissanngorpog. Nunap inuisa
aningaasarsiornissaat politikkikkut aaqqgissuunnegarnissaat piffissanngorpoq.

Aap maannakkut politikkikkut killiffipput imaannaanngitsuuvoq, aningaasaqarnikkut
ingerlatsineq pillugu nalunaarut 2020-imeersoq misissorluarnerani takuneqarsinnaavoq
aammalu Naalakkersuisut Kkilliffimmik nassuiaataat Partii Naleggamiit maluginiarparput
aningaasatigut aarlerisaarineq annertuujugaluartog aamma akerlianik ganoq sunniutai
annertutigissanersut kisitsisit ersarinnerusut amigaatigaagut. Tamakkiisumik ganoq
sunniutegarsinnaaneranik tamakkiisumik suli tikkuussinngillat.

Kalaallit Nunatsinni namminersorneq 2009-imiilli atuuppog, aammalu soorunami
aningaasarsiornikkut nammineerluta immitsinnut napatinnissarput
anguniartuartariagarparput. Naleggamiit politikkikkut periarfissavut manna iluatillugu
sagqummiutilaassavakka.

Kalaallit Nunatta aningaasaqarnikkut politikkia tassaasariagarpoq atuisut ataasiakkaat
aningaasaqgarniarnerisa tunngaviat, suliffeqarfiit ataasiakkaat aningaasagarniarnerat aamma
inuiaqatigiit aningaasaqarniarnerat.

Siunnerfeqgarluartumik aningaasatigut politikkeqaraanni atsaat, aningaasaqgarniarnikkut
inerisaasogarsinnaavoq, gkologi najoqqutaralugu piuaannartitsinikkut, inuit, pingortitaq,
avatangiisit siunissamilu suliffissagarniarnerlu aallaaviullutik.

Qinikkat pisortatigoortut tassaapput inuussutissarsiornermi sinaakutissanik pilersitsisut
makkunani:

Tunisassiornermi ingerlatitsinermilu avatangiisinut piumasagaatit. Sulinermut
atugassarititaasunut aammalu sulisunut atugarissaarnikkut piumasagaatit. Kisermaalluni
ingerlatsisunut nakkutiginninneq, inuiaqgatigiinnut amerlasuunut suliffeqarfiusut aammalu
pigissaarnerup naapertuuttumik agguataarnissaa.

Naatsorsuutit nalegassuseq tunngaviginerullugit mutiunerusumik aaqgissuussat
atuutilernissaat sulissutigisariagarpavut, ataatsimut isigalugu suliffegarfinnut ataasiakkaanut
inuiagatigiinnullu iluaqutaagqullugit.

Naatsorsuutit nalegassuseq tunngavigalugu nutaamik aaqqissuussat suliffeqarfinnut
pisortallu suliffeqarfiutaannut tamanut atuutilissapput. Sakkussavut tassatuaassanngillat
aningaasagarniarneq, naatsorsuutimmi aamma imarisariagarpaat inunnik
isumaginninnermut tunngasut/ilegqgorissutsimullu tunngasutigut naatsorsuutit, taakkualu
imarissavaat suliffeqarfiup avatangiisinut anguniagai, imigassamut anguniagai,

utoqqalilernermi anguniai, ilinniartitaanermut anguniagai — qulequttat suliffeqarfiup
nalegassutsimut kinaassutsimullu tunngasutigut aalajangiisuulluinnarsinnaasut.

Inernilerniakkamik isumagqatigiissutit atuutilernissaat suliffeqarfinnut tamanut pisortanik
piginegartunit naatsorsuuserisunik nakkutilliisulerlugit (controller) sulissutigisariagarparput.
Inernilerniakkamik isumagqatigiissutit suliffeqarfiup nammineq ilumini aningaasaqarnikkut
nakussassaataasumik inerisaasumillu nakkutiginninneranut agunneqarnerannullu
tunngatinneqgassapput, kiisalu anguniagalersuinermi inernilerniakkanilu pitsaassutsip
gitiutinneqarnissaa qulakkeerneqassalluni.

Inuutissarsiornermi ingerlatagartut Nunatta aningaasatigut imminut napatissinnaasutut
siunniussagartoq nalerarlugu anguniartariagarpaat, avatangiisinut isumalluutinullu
tunngaviit akisussaassusegarluartumik gajassuussineq najoqqutaralugu.

Tunisassiornikkut inuussutissarsiutitigullu inerisaaneq atituumik tunngavilersuinikkut
anguniarneqgassaaqg, nunarsuarmioqatigiinni unammillersinnaalluarneq angujumallugu.

Inuit kikkulluunniit atugarissaarnikkut inuuniarnikkullu inerisaataasinnaalluartunik
periarfissinnegassapput. Anguniagaq tassaasariaqarpoq kikkut tamarmik suliffeqarnissaat
atorfeqarnerminnilu toqqissisimasumik misigisimanissaat. Tamanna atsaat
anguneqarsinnaavoq piuaannartitsineq siunniussaqarluartumillu inuussutissarsiutitigut
inerisaanikkut aammalu aningaasaqarniarnikkut nutaamik aaqqissuussinikkut.

Qanga killiffiit, aporfiillu ittarnisat akimorlugit suleqatigiittogartariagalerpoq, pisortallu
suliffeqarfiutaani ittarnisanik aporfilersuinerit piiartariagarput.

Kommunit namminersorlutik imminut napatittut qulakkiissavagut, ineriartornermilu nunap
immikkoortuini immikkut ilisarnaatit atorlugit tunngavilersuisogassalluni, naleqassutsit
nukittogqutillu atorlugit.

Namminersornerusut, kommunit, suliffeqarfiit, kattuffiit il.il., tapertaaqatigiillutik
inerisaanermik tunngavegqarlutik siuariartornermik pilersitsissapput, nunallu immikkoortuini
tamani inunnut tamanut atugarissaarnikkut inerisaanikkullu tunngaviliilluta.

Taamaammat siunissami nunap immikkoortortaani ersariffaareqginnaamik
anguniagalersortariagarpugut. Takorluugaq tassaalluinnartariagarpoq, nunap
immikkoortuini siunissami pilerinarninngorlugit aaqgissuussaalissasut inerisaanermik,
nunassarsinermik aningaasagarnermillu suliagartitsillutik.

Inerisaanermut piuaannartitsinermik tunngavilersukkamik naleqqussaassaagut,
suliffeqariaaserlu allannguiffigissavarput, unammillersinnaanerput
pitsanngorsaaviginiaraanni akisussaaffiliisarpoq, pisortallu inuussutissarsiortullu
suleqataaffigisaannik ilisimatusarnikkut tunisassiatigullu inerisaaneq suleqataaffigissavaat,
inerisaanermik nutaamik minguitsumik teknologi-mik pilersueriataarsinnaaneq
atulersinnaallugu, niuffaffiit nutaat inerisaatigalugit, aningaasaleerusuttunillu pissarsiorluni.

Suliffeqarfiit akunnerminni sulegatigiinnerat nukittorsarneqassaaq, naalakkat sulisullu
akunnerminni suliffeqarfinni ataasiakkaani, inuussutissarsiortut suliffeqarnermilu kattuffiit
akunnerminni, Naaminersornerusullu kommunillu akunnerminni.

Sulinermik inuussutissarsiortut ogartussaaqataanissaat piginnegataasutullu
pisinnaatitaaffiisigut qulakkeerinninnissaq pisariagarpoq, tamannalu pivisumi inerisalerpat
ilutsimigut assigiinngitsorpassuarnik isikkogarsinnaavoq. Inuiagatigiinni nutaaliornermik
aallusserusuttut inuussutissarsiornermilu pikkorissusilinnut inerisaanissaq
isumagineqassaaq, nutaamik pilersitsisinnaasunik atorfissaqartitsivugut inunnillu sutigut
tamatigut nutaamik eqqarsarsinnaasunik amigaateqgarpugut suliffeqarfinni tamani pisortallu
ingerlataanni.

Niuffaffiit ammasut, nunarsuarmiogatigiinni unammillerneq aammalu suliassamik
agguataarinninnegq, kiisalu atuisartutut kiffaanngissuseqarneq teknologimik inerisaanermi
atugarissaaleraluttuinnarnermilu tunulequtaapput.

Niuffaffinni aningaasagarnikkut tunngaviit nammineq isumaminnik suliffissaaleqinermik
piiaasinnaanngillat aammalu inuit akunnerminni atugarissaarnikkut assigiinngissutaannik
piiaasinnaanatik, taamammat aamma immikkortitaarlugit
anguniagalersornegarsinnaanngillat, niuffaffikkut aningaasagarniarneq naalakkersuinikkut
nutarterinermik malitseqassapput.

Nunap sananegaataa eqqarsaatigalugu ilinniartitaanikkut siammasissumik
negeroorsinnaasariagarpugut, ilinniartitaanikkullu avatangiisit nukittuut inerisartariaqarput,
suliamik ilisimasalinnit gaffasissumik tunngavilinnik pitsaassuserlu gitiutinnegassalluni.

Nunatta immikkortuini tamani ilinniarluarsimasunik sulisoqarnissaq pisariagarluinnarpoq
ilisimatusarnikkut ilisimasat atorluarumagaanni. llinniarfiit nunap immikkoortuini
inissinneqarnerminni nuna tamakkerlugu qgaffasittumik ilinniarsimasunik
aalajangiussinnaallugit.

Nunatsinni aaqqgissuussamik nutaaliorneq aammalu suleqatiseriaatsit nutaat pisortat
suliffeqarfiutaasa akunnerminni atornerisigut siammasissumik ilinniartitaanikkut
aaqqissuussaalluartumik angusagartogasaagq. llinniartitaanikkut pitsaassutsimik inerisaaneq
ilaatigut pineqarpoq aammalu ilinniarfeqgarfiit inuussutissarsiortullu suleqgatigiilluarnermik
pitsaanerusumik pilersitsiffiussaag — minnerunngitsumik ilinniagqinnissamik
atofissagartitsineq, inersimasunut ilinniartitaanerit, ilinniagginnerit aammalu inersimasut
ilinniartitaaneri eqgarsaatigalugit

Anguniagaq tassaasariagarpoq, ilinniartitaaneq pisinnaatitaaffigineqassasoq
kiffaanngissuseq akiliunnegassasoq, suliffeqarfiit pisortanit privatiusinillu pigineqartut
eqgarsaatigalugit.

Inuiaqatigiit aaqqgissuussaanerata nutarterneratigut nukissiuuteqarnikkut anguniakkat
pingaaruteqarlutillu gitiupput, aammalu minnerunngitsumik inerisaanermik kissaatigisanik
takorluugagaraanni inuussutissarsiortunut suliffeqarnermullu.

Nukissiuuteqarnikkut tunisassiorneq annertunerusumik nukissiuutegarnermik sivisuumik
atasinnaasunut ukkatarineqgartariagarput, soorlu seqernup maligaasai, anori tunngavigalugu
aammalu erngup nukinga.

Nunatsinnut pingaaruteqarpoq teknologi atorlugu inerisaaneq malinnaavigissagaanni,
uagutsinnut tunisassiorneq pilersuineq aamma negeroorusiorneq malinnaavigissallugu,
illogarfinni nunaqarfinnillu pilersuinikkut gaffasittumik qulakkeerinninneq atatiinnassallugu.

Angallannikkut sunniuteqarluartumik isumannaallisaanermilu toqqissisimanartumik
anguniagalersornissaq sulissutigisariagarpoq tassuunatigut periarfissat makkua
ukkatarineqarsinnaallutik, attavegaqatigiinnikkut, niuernikkut susassareqatigiinnikkullu naak
nunarput isorartogisoq.

Angallannikkut isumannaallisaaneq pingaarutegaqaag. Nuttarneq siuarsaavigissavarput,
angalaffissanut ungasinnerusunut kiisalu najukkami angallannikkut trafikbetjening-imik
pitsaanerusumik inerisaasoqarlunilu pitsaanerusumik sukkannernerusumillu sullissineq.

Maannakkut inuiagatigiit killiffitsinni sorpassuit taajorneqgarsinnaagaluarput, Partii
Naleqgamiillu pingaartipparput nuap inuisa atugarisaat taamatullu inuussutissarsiornikut
suliffeqarnikkullu periarfissat nunap naleqqussakkat siullillugit aaqqiivigineqarnissaat

Taamannak ogaaseqarluta nalunaarummut qujavugut.

